
GOUVÈNÈ CUOMO ANONSE FÒMASYON NAN MWA SEPTANM POU YON KÒ PREPARASYON 

SITWAYEN  

 

Gouvènè a pwoklame septanm kòm mwa preparasyon e li ankouraje Nouyòkè yo pou yo anrejistre 

pou fòmasyon yo  

 

Gouvènè Andrew M. Cuomo jodia te anonse 12 sesyon fòmasyon Kò Preparasyon Sitwayen nan Eta New 

York e li te egalman pwoklame septanm kòm mwa preparasyon. Pwogram Fòmasyon Kò pou Preparasyon 

Sitwayen an, vize pou bay apeprè 100,000 Nouyòkè zouti ak resous pou prepare yo pou ijans ak katastwòf, 

reponn kòmsadwa epi rekipere osi rapidman ke posib nan sitiyasyon anvan katastwòf la. 

 

“Nan mwens pase yon lane, Kò Preparasyon Sitwayen an te ekipe plizyè milye Nouyòkè avèk konpetans 

ak zouti ki nesesè pou yo aji nan ka yon katastwòf nan kominote yo,” Gouvènè Cuomo te deklare. 

“Tanpèt vyolan yo vin konsidere nòmal kounye a e nou dwe kontinye soulve sansibilizasyon sou 

enpòtans repons rapid ak efikas lè yon katastwòf frape. Avèk kou adisyonèl sa yo nan kominote yo ak 

sou entènèt, Nouyòkè yo pral pi byen prepare kounye a pase anvan.” 

 

Moun yo ki enterese pou patisipe nan yon sesyon fòmasyon Kò Preparasyon Sitwayen ka vizite 

www.prepare.ny.gov. Nouyòkè yo ka anrejistre tou nan rejis Volontè Kalifye kote moun yo ki gen yon 

kalifikasyon oswa yon metye ka mete yo volontè pou ede kominote yo simonte epi rekipere touswit 

apre yon dezas oswa lòt kalite ijans. 

 

Mwa Preparasyon an se yon efò nasyonal, kounye a nan dizyèm ane li, epi se Kanpay Ready Federal 

Emergency Management Agency (Ajans Jesyon Ijans Federal) ki sipòte li nan tèt ansanm avèk Citizen 

Corps. Li deziyen pou ankouraje Ameriken yo pou yo pran mezi senp pou prepare pou ijans lakay yo, nan 

biznis yo ak nan kominote yo. Ou kapab wè Pwoklamasyon Mwa Preparasyon Gouvènè Cuomo, te siyen 

jodia LA. 

 

Komisyonè Sèvis Ijans ak Divizyon Sekirite Enteryè Jerome M. Hauer te deklare, “Li enperatif ke tout 

Nouyòkè yo gen yon konpreyansyon debaz sou fason danje ka afekte yo lè yon katastwòf frape. Pafwa, 

nan yon evènman grav, moun yo ka pa kapab jwenn èd touswit e kou sa yo, keseswa yo pran yo sou 

entènèt oswa an pèson, pral bay zouti debaz pou asire ke fanmi ak kominote yo gen konesans debaz la 

pou asire ke yo prepare pou reponn a difikilte pandan yon move tan oswa sa kreyten vivan pwovoke.” 

 

Majò Jeneral Patrick A. Murphy, Adjidan Jeneral Divizyon Militè ak Afè Naval NYS te deklare, “Mwen fyè 

dèske gason ak fi nan lame New York ak Gad Nasyonal fè pati de efò Gouvènè Cuomo pou ede Nouyòkè 

yo prepare pou fè fas a dezas natirèl yo. Sòlda nou yo ak avyatè yo pote eksperyans lavi reyèl nan 

enstriksyon e yo akeyi opòtinite sa pou ede kominote yo vin pi byen prepare.” 

 

Depi lansman l nan mwa fevriye, apeprè 13,600 moun te fòme nan apeprè 90 aktivite, yo te ofri kou yo 

nan lang Anglè, Chinwa ak Panyòl. Klas fòmasyon an pral bay yon entwodiksyon nan entèvansyon pou 

reponn a yon dezas natirèl oswa sa kretyen vivan pwovoke. Patisipan yo pral aprann kijan pou yo byen 

prepare pou nenpòt katastwòf, tankou devlopman yon plan ijans familyal epi stokaj materyèl ijans. Yo 

pral pale plis sou bonjan kalite preparasyon nan kay ak ankourajman pou asire genyen nan kay la 

dektetè lafimen ak monoksid kabòn, ansanm ak estenktè, kap byen fonksyone. 

 

Patiispan yo pral resevwa yon sètifika fòmasyon, yon “Kat Z-” ki menm gwosè avèk yon bous avèk 

enfòmasyon sou preprasyon ijans ak yon twous pou kòmanse Preparasyon sitwayen gratis (youn pa 

fanmi). Twous la gen ladan yon twous premye sekou, mask pou figi, radyo pòch avèk pil, manje bar, dra 

ijans ak lòt atik enpòtan pou ede sitwayen yo apre pasaj yon katastwòf. Klas yo gen ladan enfòmasyon 

sou ki lòt materyèl ak enfòmasyon pèsonèl sitwayen yo ta dwe ajoute nan twous yo. Klike isit LA pou wè 

foto twous la. 

 

Se Gad Nasyonal New York, nan tèt ansanm ak espè ki soti nan Divizyon Sekirite Enteryè ak Biwo Jesyon 

Ijans ki nan Sèvis Ijans ak Biwo Prevansyon ak Kontwòl Dife ak anplwaye jesyon ijans konte lokal la ki te 

fè fòmasyon yo. Yon vèsyon kondanse nan kou an-pèson lan te disponib sou entènèt dènyèman pou 

moun yo ki ka pa anmezi pou patisipe nan klas la an-pèson e li disponib LA. Kominote, òganizasyon non-

pwofi ak biznis yo ka mande pou yo òganize pwòp kou Preparasyon Sitwayen nan zòn yo lè yo soumèt 

enfòmasyon yoLA.  

 

Wap jwenn klas yo ki pwograme pou mwa Septanm annaprè a: 

 

Mèkredi 3 septanm– Elmont 

1:00 p.m. 

Elmont Public Library 

700 Hempstead Turnpike 

Elmont, NY 11003 

 

Jedi, 4 septanm – Staten Island 

6:30 p.m. a 8:30 p.m. 

All Saints Church  

2329 Victory Blvd  

Staten Island, NY 10314  

 

Mèkredi 10 septanm – Bronx 

6:30 p.m. 

The Lola Rodriguez de Tio/JHS162 

600 St. Ann’s Avenue 

Bronx, NY 10455 

 

Lendi 15 septanm– Turin  

6:00 p.m. a 8:00 p.m. 

South Lewis Central School Auditorium  

4264 Co Rd 43  

Turin, NY 13473  

 

Madi, 16 septanm – Vil New York 

2:00 p.m. 

Greenwich House Senior Center at Our Lady of Pompeii  

25 Carmine Street  

New York, NY 10014  

 

Mèkredi 17 septanm– Margaretville 

5:30 p.m. to 7:30 p.m. 

Margaretville Central School  

415 Main St  

Margaretville, NY 12455  

 

Mèkredi 17 septanm – Vil New York Fòmasyon nan lang Panyòl 

6:00 p.m. 

P.S. 15  

333 East 4th Street  

New York, NY 10009  

 

Mèkredi 17 septanm – Morrisville 

6:00 p.m. 

SUNY Morrisville  

80 Eaton Street  

Student Activities Building Theater  

Morrisville, NY 13408  

 

Samdi 20 septanm– Alfred 

10:00 a.m. a 12:00 p.m. 

Alfred State College  

Student Leadership Center 

10 Upper College Drive  

Alfred, NY 14802  

 

Lendi 29 septanm – Konte Erie 

6:30 p.m. a 8:30 p.m. 

Hilbert College  

5200 South Park Ave  

Hamburg, NY 14075  

 

Madi 30 septanm – Vil New York 

6:00 p.m. 

Battery Park City School 

55 Battery Place 

New York, NY 10004 

 

Madi 30 septanm– Syracuse 

6:00 p.m. a 8:00 p.m. 

East Syracuse-Minoa Central High School Auditorium  

6400 Fremont Road  

East Syracuse, NY 13057  

 

Nouyòkè yo ka anrejistre pou klas yo LA. Yo te ajoute plis klas, kidonk yo ankouraje potansyèl patisipan 

yo pou konsilte detanzantan. 

